
SIUMUT INATSISARTUNI ILAASORTAATITAT / LANDSTINGSGRUPPEN

                Paamiut, augustip 18-at 2011

Inatsisartut Suleriaasianni § 37naapertorlugu naalakkersuisunut imaattunik apeqquteqassuunga: 

1. Namminersorlutik Oqartussat paasissutissiillutik CITES pillugu quppersagaanni malugi-
niarpara erseqqissumik immikkut isiginiarneqartut tikaagulliit Tunumeersut anni-
seqqusaanngiivissortut aammalu tikaagulliit Kitaaneersut CITES akuersissummik peqar-
nikkut anninneqarsinnaasut. Apeqqutigiumavara pisortat qanoq isillutik immikkoortis-
sinnaaneraat sorleq Tunumeersuunersoq tikaagullik sorlerlu Kitaaneersuunersoq, aam-
malu pisisartut takornariat aamma sanaaluttartut qanoq isillutik tamakku immikkoortil-
luarsinnaaneraat takorloorneqarnersoq.

2. CITES pillugu quppersakkami paasissutissiissummi allassimavoq 2008-mi nannunit 
aammalu qilalukkanit sananeqaatillit anninneqarsinnaajunnaarallartut, apeqqutigiu-
mavara annisseqqusiunnaarallarneq suli atuunnersoq, anniseqqinneqarsinnaalerpa-
talu suna piumasaqaataalersimassua?

(Kim Kielsen, Siumut)

Tunngavilersuut:

Namminersorlutik Oqartussat paasissutissiissutaat 2008-meersuusoq nunatsinni mittarfiit  ilaanni 
saqqumilaartinneqartoq  atuarpara.  Paaserusuttassimavara  tikaagulliit  ilamerngi  Kitaaneersut 
aammalu  tikaagulliit  ilamerngi  Tunumeersuunersut  qanoq  isiornikkut  immikkoortinneqarlutik 
takuneqarsinnaasunngorlugit  ingerlatsisoqarnersoq  soorlu  ilanngullugu  paaserusuleringa 
qilalukkat, nannut aarrillu CITES listimit II-miit aammalu III-miit peerneqarsinnaalersimanersut.

Kissaatigaara apeqqutima ullut suliffiusut qulit qaangiutsinnagit akereerneqarsimassasut.

